
Radon - ToxFAQs™ 
 CAS # 10043-92-2 ak 14859-67-7

Fèy enfòmasyon sa a bay repons pou pifò kesyon moun poze souvan (FAQs) sou sante konsènan radon. Pou jwenn plis 
enfòmasyon, rele Sant Enfòmasyon CDC (CDC Information Center) nan nimewo 1-800-232-4636. Fèy enfòmasyon sa a se youn 
nan yon seri rezime sou sibstans danjere ak efè yo genyen sou sante.  Li enpòtan pou ou konprann enfòmasyon sa yo paske 
sibstans sa a ka danjere pou ou. Lè ou ekspoze nan nenpòt sibstans danjere, efè li depannde dòz la, kantite tan ou ekspoze 
ladan, kijan ou ekspoze ladan, karakteristik pèsonèl ou ak abitid ou, epitou si gen lòt sibstans chimik ki la lè ou ekspoze ladan.

REZIME: Radon se yon gaz radyo-aktif ki egziste nan lanati. Li gen ni odè, ni koulè, ni 
gou. Li fòme nan dekonpozisyon iranyòm ak toryòm. Si yon moun ekspoze nan nivo 
wo yo sa ap lakòz li pi arisk pou gen kansè poumon.

Kisa radon ye? 
Radon se yon gaz ki egziste nan lanati, ki radyo-aktif, ki 
nòb, epi ki pa gen ni odè, ni koulè, ni gou. Li fòme kòm 
yon pati twa (3) chèn dezentegrasyon radyo-aktif ki 
kòmanse avèk iranyòm ak toryòm. Yo jwenn eleman sa yo 
an ti kantite nan pifò wòch, tè ak dlo. Chak atòm iranyòm 
oswa toryòm dekonpoze oswa transfòme apeprè yon 
douzèn fwa, pou degaje radyasyon chak fwa epi pou fòme 
yon eleman diferan ki gen anpil pwopriyete radyo-aktif 
diferan. Radyòm epi answit radon fòme nan mitan avèk 
chèn dezentegrasyon sa yo.

Paske radon se yon gaz nòb, li degaje nan nenpòt lyezon 
chimik ki tache li, epi li ka deplase lwen ase pou rive nan 
dlo anba tè oswa nan lè a. 

Desandan radon se tèm yo bay pou atòm radyo-aktif ki 
gen mwatye-vi kout kote radon an dekonpoze vit. Lè, tè 
ak dlo gen anpil atòm ki nan anpil pwen diferan nan chèn 
dezentegrasyon sa yo. Yo prevwa yon echantiyon nenpòt 
ladan yo ka gen yon melanj eleman radyo-aktif sa yo oswa 
radyonikleyid, tankou radon ak ak desandan radon.

Kisa k ap pase radon lè li antre nan 
anviwònman an? 

 • Gaz radon ki degaje nan wòch ak tè kapab deplase 
nan lè a, nan dlo anba tè ak nan dlo sifas. 

 • Radon 222 gen yon mwatye-vi radyo-aktif apeprè  
4 jou; sa vle di yon mwatye-vi nenpòt kantite radon 
ap dekonpoze an desandan radon chak 4 jou.

 • Desandan radon se patikil solid ki kapab bloke 
andedan latè oswa, si li nan lè a lè radon ap 
dekonpoze, li kapab tache nan pousyè ak nan lòt 
patikil epi deplase avèk lè a. Filtè lè yo kapab retire 
desandan radon ki tache nan pousyè. 

Kijan mwen ta ka ekspoze nan radon ak 
nan desandan radon? 

 • Yo jwenn radon nòmalman nan nivo ki ba anpil nan  
lè deyò. 

 • Desandan radon yo tache souvan nan pousyè; ou 
ekspoze nan yo sitou lè ou respire yo.

 • Yo jwenn radon ak desandan radon nòmalman nan 
nivo ki pi wo nan lè andedan ki nan kay, nan lekòl ak 
nan bilding ki gen biwo. 

 • Materyo konstwiksyon an beton oswa fant nan sousòl 
oswa fondasyon yon kay ka kite nivo pi wo radon ak 
desandan radon rete andedan kay la. 

 • Yo kapab jwenn nivo wo radon ak desandan radon nan 
zòn ki gen nivo wo iranyòm oswa toryòm. Sa kapab 
gen ladan sitou nenpòt eksplwatasyon min oswa 
operasyon bwayaj ki gen pou wè ak metal oswa fosfat. 

 • Yo jwenn radon ak desandan radon nòmalman nan 
dlo sifas ak dlo anba tè, epi yo prevwa li nan dlo pou 
bwè nan sous sa yo. Yo jwenn yo tou nan dlo pou bwè 
nan pui ki gen radon. Radon ki nan dlo ka ale nan 
van sitou lè yo itilize dlo a pou kwit manje oswa pou 
benyen nan douch. 

Kijan radon ak desandan radon kapab 
afekte sante mwen? 
Lè radon oswa desandan radon pase nan faz 
dekonpozisyon radyo-aktif, kèk nan dezentegrasyon li yo 
degaje patikil alfa ki gen anpil enèji, ki se sous prensipal 
enkyetid pou sante. Izotòp prensipal enkyetid pou sante se 
radon 222 (222Rn). 

Anpil syantifik kwè dòz radyasyon alfa yon moun pran lè  
li ekspoze pandan anpil tan nan nivo wo desandan radon  

ki nan lè a ogmante chans moun sa a pou li gen kansè 
poumon. Lafimen sigarèt ogmante chans ou anpil pou 
gen kansè poumon si ou ekspoze nan radon ak nan 
desandan radon nan menm nivo ak moun ki pa fimen. 

Kijan radon ak desandan radon ka  
lakòz kansè?
Depatman Sante ak Sèvis Sosyal [Department of Health 
and Human Services (DHHS)], Ajans Entènasyonal pou 
Rechèch sou Kansè [International Agency for Research 
on Cancer (IARC)], ak Biwo Pwoteksyon Anviwònman 
[Environmental Protection Agency (EPA)] konsidere radon 
kòm yon sibstans ki ka lakòz moun gen kansè. Tank ou 
ekspoze nan pi plis radon, sitou si ou fimen sigarèt, tankou 
w ap gen plis chans pou gen kansè poumon.

Kijan radon ak desandan radon kapab  
afekte sante mwen?
Pi piti poumon yo ak ritm respirasyon pi rapid yo ka lakòz dòz 
radyasyon ki pi wo nan poumon timoun ki se manm fanmi 
adilt yo. Men, enfòmasyon ki pa ase sou timoun ki anplwaye 
nan eksplwatasyon min nan peyi Lachin pa bay prèv ki montre 
timoun sa yo pi ka gen efè yo lè yo ekspoze nan radon. 

Kijan fanmi yo kapab redui risk pou yo 
ekspoze nan radon ak nan desandan radon?
Nivo radon ak desandan radon ki andedan kay yo kapab 
redui avèk metòd pou bouche chemen kote radon 
kapab antre nan yon bilding epi pou enstale yon sistèm 
ayerasyon ki pran lè ki soti anba bilding nan (swa anba 
dal la oswa nan espas sanitè a) pou mennen li nan lè 
deyò a.  Pou jwenn plis enfòmasyon, kontakte biwo radon 
eta kote w ap viv la, yon antrepriz pwofesyonèl pou tès 
ak rediksyon radon, Pwogram Nasyonal Konpetans nan 
Radon (National Radon Proficiency Program) Asosyasyon 
Nasyonal Sante Anviwònman (National Environmental 
Health Association), oswa Komite Sekirite Nasyonal nan 
Radon (National Radon Safety Board).

Èske gen yon tès medikal pou detèmine 
si mwen te ekspoze nan radon ak nan 
desandan radon? 
Radon nan tisi imen pa kapab detekte avèk tès medikal 
woutin. Yo kapab detekte kèk desandan radon nan pipi 
ak nan tisi poumon ak tisi zo. Tès sa yo pa kapab endike 
nan ki kantite radon ou te ekspoze, ni yo pa kapab itilize 
yo pou prevwa si ou pral gen efè nuizib sou sante ou. Yo 
estime fason yon moun ekspoze nan radon lè yo mezire 
nivo radon ki nan lè a.

Èske gouvènman federal la te fè 
rekòmandasyon pou pwoteje sante moun?
EPA rekòmande pou repare kay ou si nivo radon ki mezire 
andedan kay ou se 4 oswa plis pikokiri pou chak lit lè  
(4 pCi/L). Epitou EPA note nivo radon ki pi piti pase  
4 pCi/L toujou reprezante yon risk pou sante moun epi 
yo kapab redui li nan anpil ka. Si nivo radon ki andedan 
lakay ou bezwen redui, EPA rekòmande pou ou itilize sèvis 
espesyalis ki sètifye nan rediksyon radon pou asire ou 
itilize metòd ki apwopriye pou redui nivo radon yo. 

Administrasyon pou Sekirite ak Sante nan Min [Mine 
Safety and Health Administration (MSHA)] adopte yon 
limit ekspozisyon 4 Mwa nan Nivo Travay [Working Level 
Months (WLM)] pou chak ane pou moun k ap travay nan 
min (anjeneral WLM yo melanje konsantrasyon desandan 
radon nan lè ki nan min nan avèk kantite tan moun yo 
travayè yo ekspoze andedan min nan).

Ki kote mwen kapab jwenn plis enfòmasyon? 
Pou jwenn plis enfòmasyon, kontakte Agency for Toxic Substances and Disease Registry, Division of Toxicology and 
Human Health Sciences, 1600 Clifton Road NE, Mailstop F-57, Atlanta, GA 30333. 

Telefòn: 1-800-232-4636, FAKS: 770-488-4178. 

ToxFAQsTM Adrès Entènèt nan WWW se http://www.atsdr.cdc.gov/toxfaqs/index.asp. 

ATSDR kapab fè ou konnen kote pou jwenn klinik sante nan travay ak anviwònman. Espesyalis yo kapab rekonèt, evalye, 
epi trete maladi moun pran lè yo te ekspoze nan sibstans danjere. Ou kapab kontakte depatman sante kominotè oswa 
depatman sante eta a oswa depatman kalite anviwònman si ou gen nenpòt lòt kesyon oswa enkyetid.


	What is radon?
	What happens to radon when it enters the environment?
	How might I be exposed to radon and radon progeny?
	How can radon and radon progeny affect my health?
	How likely are radon and radon progeny to cause cancer?
	How can radon and radon progeny affect children?
	How can families reduce the risk of exposure to radon and radon progeny?
	Is there a medical test to determine whether I’ve been exposed to radon and radon progeny?
	Has the federal government made recommendations to protect  human health?

